
তৃতীয় দৃশ্য






(কংসৰ ভিতৰ চৰা)





কংস। উঃ কি কাণ্ড কি কথা দেৱতাও মিছলীয়া

 হ’ল আজি। মোৰ মৃত্যু হব গোৱালৰ

 লৰাৰ হাতত। সহিব নোৱাৰো এনে

 অপমৃত্যু কেতিয়াও। ছলে বলে মাতি

 আনি বধিবই লাগিব কৃষ্ণক, আৰু

 বলোৰাম নামে তাৰ ককাই দেৱক,

 নুমলীয়া বয়সতে নিপাত সহজে

 অতি হব। অতবোৰ মাল আৰু যোদ্ধা

 গণে থাকিব আগুৰি মোক। কিৰূপেনো

 ওচৰ চাপিব মোৰ। যদিবা চাপেহি,

 ত্ৰৈলোক্য বিজয়ী মোৰ বাহুৰ আগত

 কিৰূপেনো তিষ্ঠিব সিহঁত

  (অক্ৰুড়ৰ প্ৰবেশ)

অকুৰ। কি হেতুনো স্মৰণ কৰিলে

 মোক।

কংস। হে অক্ৰুৰ বীৰ, বিশেষ কাৰ্য্যৰ বাবে

 যাব লাগে তুমি ব্ৰজধামলৈ আজি।

 শুনিবলৈ পালো নন্দৰ তনয় বুলি

 খ্যাত, কৃষ্ণ বলোৰাম, প্ৰকৃত ভাগিন

 মোৰ। এই কথা শুনি হিয়াৰ মাজত

